
Uunga siunnersuut: 2017-imut llassutissatut aningaasaliissutinut Inatsisissatut siunnersuut

(Aningaasagarnermut Naalakkersuisoq)

Atassummiit isumagarpugut 2017-imut ilassutitut aningaasaliissutit tunngaviatigut tapersernartut,
allorissaarnitsinnut suleriagqginnissamik tullermi ilikkagagarnitsinnut aqqutissiussimmata.

Aningaasanut inatsit 2017-imi ilassutitut aningaasaliissutit inatsisissaattut siunnersuummi
aningaasatigut kingunerluutissanik takussutissaganngilag, naak aningaasatigut ajornerulersitsisumik
tikkuusisogaraluartoqg ~ Kkisianni  aningasaagarnitsinnut  kalluaasussaanngitsutut ~ Atassummiit
isumagarpugut.

Inerniliussaq takugaani 1IST-mut aningaasagarnikkut amigartoorutaasumik missingersuutaasimasut
98,6 mio. kr aamma IS-mut 49,3 mio. kr amigartoorutegarfiusut ullog manna tikillugu
inuiagatigiinni  kingunerlutsisimanngitsut ~ Atassummit  isumagarpugut,  Naalakkersuisullu
sagqummiussaanut tapersiilluta.

Atassut-ip  pingaartitarilluinnarpaa,  Nunatsinni  aningaasarsiornitta  gaffassartuarnerasigut
politikkikkut sinaakkusersuilluta aqqutissiuussinissarput, aningaasarsiornerput aallaavigalugu
aalisarnermi  avammullu  tunisassiornermi isaatitsiviulluarnera  qujanagisumik  kingumut
malugeqgipparput. Atassut-ip oqariartuutigiuarpaa, aalisarnerup saniatigut, nunami suliffissat
ataavartut  peqatigalugit, aatsitassarsiornerup  takornariagarnerullu qularnanngitsumik
siuariartuinnarnissaanut aningaasatigut qaffassaasoqartariagartoq.

Sulili imaannaanngitsunik inuiagatigiinni aaqgqinniagassagarpugut. Nunatsinni
suliffissaalegisogaraluarpoq suliffimmik pisariagartitsisunik, kisiannili akerlianik avataanik
sulisussanik tikisitsisariagartarnerput piviusuuvog, aningaasarsiornerpullu unittoortikkumanagu
akuersaartariagarsimavugut, naak tamanna partiit ilaanniik ogarluartaarutiginegartaraluartoq
avataaniit tikisitsisariagarneq piviusuuvog.

Atassut  pegataarusuppoqd,  sulerusussutsip  gaffassarnegarnissaanut ~aamma  utoggaat
ajunngitsorsiassaannik ilanngartuivigineqaratik sulerusuttut suliinnarsinnaanerannik
negeroorfigineqartalernissaat pillugu.

Nunatta namminiilivinnissamut siunnerfegarnera piviusunngortissagutsigu, aningaasarsiornerput
pitsaanerujussuusariagarpog, ineriartortitsinermut akissagarumalluta. Assaat tamaasa



atorfissagartillugit ogartaraanni pisariagarluinnalerpoq, politikkip ersarissup inimi maani aamma
iliuuseqarfiginissaa.

Taamatut Atassut-miit aallarniuteqalaarluta oqaatigissavarput, Naalakkersuisut sagqummiussaat
isumagatigilluinnaratsigu aammalu Inatsisartut aningaasagarnermut Ataatsimiititaliani Kiisalu
Inatsisartut Suleriaaseq pillugu Ataatsimiititaliaani 2017-ip ingerlanerani
aalajangiiffigereersimasaat ilassutitut aningaasaliissutinut inatsimmi aaqgqgissuunnegarsimaneri
pillugit.

llanngussaq 2-imi  Atassummiit Naalakkersuisut kaammattorpagut siunissaq ungasinnerusoq
isigalugu aningaasanik kaaviartitsinerulernissaq anguniarlugu ineriartortitassat suugaluartulluuniiit
ineriartortitsisariagartut, suliffeqarfiit namminersortuugaluarpata, nutaamik suliffegarfimmik
pilersitsisogaraluarpat imaluuniit suliffeqarfik Namminersorlutik Ogartussat pigigaluarpassuk
ataatsimoorussamik ineriartortittuarnissaat unammillegatigiinnikkut angunegarsinnaasoq. Tamanna
inuiagatigiini aningaasatigut kaaviaartitsinerummat aamma siunissamut
aningaasaliinerusussaammat inatsisitigut sinaakkusersorluakkamik inatsisiliortogartariagartoq
Atassummiit isumagarpugut.

Atassummiit naatsorsuutigilluinnarparput inuussutissarsiutegartuusut —siunissami inatsisitigut
sinaakkusersorluakkamik illersugaanissaat pioreersoq, alloriarneq inuiagatigiinni
alloriarnerusariagartoq imminut napatinnerusoq, nammineq pilersornermik kingunegartog.

Atassummiit isumagarpugut aaqqiissutissat assigiinngitsut imaasiallaannaq
aagqginnegarsinnaanngitsut, Kisiannili inatsisiliornikkut ~ sinaakkutissat ~ ogaluttuarlutik
ineriartortitsissapput naak aningaasanik tamarmik malitseqartussaasut, taamaammat aningaasanik
aallerfissat ujartortariagarpagut.

Taamatullu ogaaseqarluta, Atassut-miit inassutigissavarput suliap aappassaaneernegannginnermini
ataatsimiititaliami susassagartumi suliap sukumiisumik suliarinegarnissaa.



